
ᓇᐃᓈᖅᓯᒪᔪᑦ  ᓄᓇᕐᔪᐊᕐᒥ  ᓂᕐᔪᑎᓄᑦ  ᑮᓇᐅᔭᖏᑕ  ᐅᖃᐅᓯᖏᑦ  ᐊᕙᑎᓕᕆᔨᒃᑯᓐᓄᑦ  ᐱᔾᔪᑎᓖᑦ  ᐸᕙᓐᓚᓐᑯᑦ 

ᐱᔪᒪᓇᓲᑎᖓᓄᑦ  ᐊᖏᒡᓕᒋᐊᕈᒪᓪᓗᑎᒃ  6 ᒥᓕᐊᓐ ᑕᓐᔅᓄᑦ  ᐊᕐᕌᒍᒥ  ᐅᔭᕋᖅᑕᕐᓗᑎᒃ  ᐅᓯᑲᖅᑕᕐᓗᑎᒡᓗ   
 

ᓄᓇᕐᔪᐊᕐᒥ  ᓂᕐᔪᑎᓄᑦ  ᑮᓇᐅᔭᖏᑦ  ᑲᓇᑕᒥ ᖃᐅᔨᙱᓚᑦ  ᐃᑲᔫᑕᐅᔪᑦ  ᖃᐅᔨᒪᔭᐅᔪᑦ  ᓴᖅᑭᑕᐅᔪᑦ  ᐸᕙᓐᓚᓐᑯᓐᓄᑦ  

ᒥᑭᓗᐊᖅᐳᑦ  ᓈᒻᒪᒃᑐᒃᑯᑦ  ᐃᓱᒪᒃᓴᖅᓯᐅᕈᑎᒋᖁᓪᓗᒋᑦ  ᐊᒃᑐᐃᓂᐅᑐᐃᓐᓇᕆᐊᓖᑦ  ᖃᐅᔨᓴᖅᑕᐅᔪᒪᔪᓄᓪᓗ    

ᐅᔭᕋᖕᓂᐊᕐᓂᖅᓴᐅᔪᒪᓂᕐᒧᑦ.  ᖃᐅᔨᒋᓪᓗᑕᓗ  ᐅᓄᖅᑐᓂᒃ  ᐱᑕᖃᖏᑦᑐᓂᒃ  ᒫᓐᓇᒧᑦ  ᐊᒋᒡᓕᒋᐊᕐᓂᕐᒧᑦ  ᐊᑐᕆᐊᓕᖕᓂ  

ᑎᑎᕋᒦᑦᑐᑦ  ᒐᕙᒪᑐᖃᒃᑯᑦ  ᒥᓂᔅᑕᖓᓂᑦ  ᓯᑎᐱᕆ 30, 2018ᒥ.  ᓄᓇᕐᔪᐊᕐᒥ  ᓂᕐᔪᑎᓄᑦ  ᑮᓇᐅᔭᖏᑦ  ᑲᓇᑕᒥ 

ᑐᑭᓯᒐᓗᐊᖅᖢᑎᒃ ᐃᓚᖏᑦ  ᐃᓚᐅᖃᑕᐅᔪᑦ  ᑎᓕᐅᕆᑐᐃᓐᓇᕆᐊᖃᕐᓂᖏᓐᓂᒃ ᐊᕙᑎᓕᕆᔨᒃᑯᓐᓂᒃ  ᐱᔪᓐᓇᖁᓪᓗᒋᑦ  

ᐸᕙᓐᓚᓐᑯᑦ  ᑲᔪᓯᓗᑎᒃ  ᐊᑯᓂᐅᖏᑦᑐᒧᑦ  ᐊᖏᒡᓕᒋᐊᕐᓗᑎᒃ  ᖄᒃᑲᓐᓂᐊᒍᑦ  ᐊᕐᕌᒍᒃᑲᓐᓂᕐᒧᑦ,  

ᐊᑲᐅᙱᓕᐅᕈᑎᐅᖏᓐᓇᖅᑐᑦ  ᐊᒃᑐᐃᓂᐅᑐᐃᓐᓇᕆᐊᓕᖕᓄᑦ  ᓴᖅᑭᑕᐅᔪᓄᑦ  ᐃᓚᐅᔪᓄᑦ  ᐅᖅᑲᐅᓯᕆᔭᐅᓪᓗᑎᒡᓗ  

ᐊᕙᑎᓕᕆᔨᒃᑯᓐᓄᑦ  ᐱᒋᐊᓕᓵᖅᑎᓪᓗᒋᑦ  ᐃᓱᒪᒃᓴᖅᓯᐅᕐᓂᕐᒧᑦ  ᐅᔭᕋᖕᓂᐊᕐᓂᖅᓴᐅᔪᒪᓂᕐᒧᑦ  ᐱᔪᒪᓇᓲᑎᒧᑦ  ᓈᒻᒪᒃᑐᒃᑯᑦ  ᓱᓕ  

ᑭᐅᔭᐅᓯᒪᖏᒻᒪᑕ.     
 

ᐸᕙᓐᓚᓐᑯᑦ  ᓯᕗᒧᐊᖅᓯᒪᙱᓚᑦ  ᐊᑐᓕᖅᑎᑦᑎᓗᑎᒃ  ᓇᓗᓇᐃᒃᑯᑕᓂᒃ  ᐊᒻᒪᓗ/ᐅᕝᕙᓘᓃᑦ  ᑭᒡᓕᓂᒃ  ᐃᑲᔪᑕᐅᒐᔭᖅᑐᓂᒃ  

ᐃᓱᒪᒋᔭᕐᒥᓄᑦ  ᐱᔪᓐᓇᖅᑎᑕᐅᓂᖓᓄᑦ   ᑖᔅᓱᒪ  ᐱᔪᒪᓇᓲᑎᒧᑦ  ᐊᖏᒡᓕᒋᐊᖁᓪᓗᒋᑦ  ᐅᔭᕋᖅᑕᕐᓃᑦ  ᐅᑭᓴᖅᑕᕐᓃᓪᓗ  

ᓴᕕᕋᔭᒃᓴᓂᒃ.   
  

ᓄᓇᕐᔪᐊᕐᒥ  ᓂᕐᔪᑎᓄᑦ  ᑮᓇᐅᔭᖏᑦ  ᑲᓇᑕᒥ ᕿᒥᕐᕈᓯᒪᕙᐃᑦ  ᐸᕙᓐᓚᓐᑯᑦ ᐅᔭᕋᖕᓂᐊᕐᓂᖅᓴᐅᔪᒪᓂᕐᒧᑦ  ᐱᔪᒪᓇᓲᑎᖓᓄᑦ  

ᑎᑎᕋᖏᓐᓂᒃ  ᑐᓂᔭᐅᔪᓄᑦ  ᐊᕙᑎᓕᕆᔨᒃᑯᓐᓄᑦ  ᔮᓐᓄᐊᕆ 6, 2020ᒥ  ᖃᐅᔨᓯᒪᓪᓗᑎᒡᓗ  ᓄᑖᓂᒃ  ᐊᑑᑎᓕᖕᓂᒃ  

ᖃᐅᔨᒪᔭᐅᔪᓂᒃ  ᓴᖅᑭᑦᑕᐅᔪᖃᓚᐅᖏᑦᑐᖅ  ᓇᓗᓇᐃᖅᓯᒐᔭᖅᑐᓂᒃ  ᐸᕙᓐᓚᓐᑯᑦ  ᐊᐅᓚᒍᑎᒃ  6 ᒥᓕᐊᓐ ᑕᓐᔅᓄᑦ  ᐊᕐᕌᒍᒥ  

2018ᒥᑦ  ᐱᓯᒪᖕᒪᖔᑦ  ᐊᒃᑲᓘᓃᑦ  ᐊᒃᑐᐃᓐᓇᓐᓂᖅᖢᑎᒃ  ᐊᓐᓂᕆᔭᐅᑦᑎᐊᖅᑐᓄᑦ  ᐆᒪᔫᖃᑎᒌᓄᑦ,  ᓇᓗᓇᐃᕋᑎᒡᓗ  

ᐱᑕᖃᕋᔭᕐᒪᖔᑦ  ᐋᒃᑲᓘᓃᑦ  ᐊᒃᑐᐃᓂᒃᑲᓐᓂᕐᓂᒃ  ᐊᐅᓚᓂᕐᓂᑦ  ᐱᓕᕆᓂᖅᓴᒥᒃᑲᓐᓂᖅ  ᓱᓕ  2020ᒥ.      
 

2018ᒥ  ᐊᖏᖅᑎᓪᓗᒍ  ᓯᕗᓪᓕᖅᐹᖅᓯᐅᑎᒧᑦ  ᐅᔭᕋᖕᓂᐊᕐᓂᖅᓴᐅᔪᒪᓂᕐᒧᑦ  ᐱᔪᒪᓇᓲᑎᒥᒃ,  ᒐᕙᒻᑐᖃᒃᑯᑦ  ᒥᓂᔅᑕᖓᑦ  

ᑎᓕᐅᕆᓚᐅᖅᑐᖅ  ᐸᕙᓐᓚᓐᑯᓐᓂᑦ  ᐱᓕᕆᖃᑎᒋᖁᓪᓗᒋᑦ  ᑕᕆᐅᕐᒥᐅᑕᓄᑦ  ᑲᑎᒪᔨᕋᓛᓂᒃ  ᓴᖅᑭᑦᑎᓗᑎᒡᓗ  

ᑐᕌᓪᓗᐊᖅᑐᓂᒃ  ᐱᐅᖏᑦᑐᓄᑦ  ᒥᑭᒡᓕᒋᐊᕈᑎᓂᒃ  ᑲᑎᒪᔩᑦ  ᐱᓕᕆᖃᑎᒋᓗᒋᑦ  ᐊᑐᓕᖅᑎᑕᐅᔪᓐᓇᖅᑐᓂᒃ  

ᐅᔭᕐᓇᖏᐊᕐᓂᖅᓴᐅᓕᖅᑐᓄᑦ.  ᓄᓇᕐᔪᐊᕐᒥ  ᓂᕐᔪᑎᓄᑦ  ᑮᓇᐅᔭᖏᑦ  ᑲᓇᑕᒥ ᖃᐅᔨᒪᙱᓚᑦ  ᑕᐃᒪᐃᓯᒪᖕᒪᖔᑕ,  

ᐸᕙᓐᓚᓐᑯᓪᓗ  ᐅᖃᐅᓯᖃᖅᓯᒪᓇᑎᒃ  ᓄᑖᓂᒃ  ᐱᐅᓯᒋᐊᕈᑎᓂᒃ  ᓴᖅᑭᑕᐅᔪᓂᒃ  ᑲᑎᒪᔩᑦ  ᐃᓚᐅᓪᓗᑎᒃ.    
 

ᐸᕙᓐᓚᓐᑯᑦ  ᐅᖃᓚᐅᕐᒪᑕ  ᖃᐅᔨᔭᐅᔪᑦ  2019ᒥ  ᖃᐅᐃᔾᓴᖅᑕᐅᔪᓂᑦ  ᓇᓗᓇᐃᕐᓂᕋᐃᓪᓗᑎᒃ  ᕿᓚᓗᒐᑦ ᐊᑯᓂᒧᑦ  

ᐃᓃᖅᑕᐅᓯᒪᖓᑦᑕᖏᑦᑐᑦ  ᕿᒪᐃᔾᔮᓇᑎᒡᓗ  ᑕᑉᐸᒃᓱᒥᖓ  ᐱᓕᕆᓂᕐᒧᑦ  ᐅᓯᑲᖅᑕᖅᑐᓄᑦ.  ᓄᓇᕐᔪᐊᕐᒥ  ᓂᕐᔪᑎᓄᑦ  

ᑮᓇᐅᔭᖏᑦ  ᑲᓇᑕᒥ ᐅᖃᖅᐳᑦ  ᓲᖃᐃᒻᒪ  ᐸᕙᓐᓚᓄᑦ  ᑕᕆᐅᕐᒥᐅᓄᑦ  ᓂᕐᔪᑎᓂᒃ  ᖃᐅᔨᓴᖅᓯᒪᒐᒥᒃ ᐊᔾᔨᒌᖏᓐᓇᕋᑎᒃ  ᐊᕌᒍᓂ  

ᐊᑐᓂ,  ᖃᐅᔨᔭᐅᔪᑦ  ᐊᑕᐅᓯᕐᒥᑦ  ᖃᐅᔨᓴᕐᓂᕐᒥᑦ  ᑐᙵᕕᐅᔪᓐᓇᙱᓚᑦ  ᐊᒃᑐᐃᓂᕐᓂᒃ  ᑐᑭᓯᐅᑕᐅᓗᑎᒃ  ᐊᕐᕌᒍᓄᑦ  

ᖃᔅᓯᓄᑦ.    
 

ᐸᕙᓐᓚᓐᑯᑦ  ᑐᙵᕗᑦ  ᐃᓗᕕᓕᖕᓂ  ᖃᐅᔨᓴᕐᓂᕐᓄᑦ  ᐅᖃᕈᑎᒋᓪᓗᒋᑦ  ᐅᓄᕐᓂᖏᑦ  ᓇᓃᓐᓂᖏᓪᓗ  ᕿᓚᓗᒐᑦ  

ᑕᐃᒪᓐᓇᐅᕗᑦ  ᓱᓕ  ᑕᑯᔭᒥᓂᑦ  2014ᒥᑦ  2017ᒧᑦ.  ᓄᓇᕐᔪᐊᕐᒥ  ᓂᕐᔪᑎᓄᑦ  ᑮᓇᐅᔭᖏᑦ  ᑲᓇᑕᒥ ᐃᓱᒪᕗᑦ  

ᖃᐅᔨᓴᒃᑲᓐᓂᕆᐊᖃᕋᓱᒋᓪᓗᒋᑦ  ᐃᓗᕕᓕᖕᒥ  ᖃᐅᔨᓴᕐᓂᑐᐊᖑᖏᑦᑐᒥᒃ  ᖃᐅᔨᔾᔪᑕᐅᓂᐊᕋᒥᒃ  ᐅᓄᕐᓂᖏᓐᓄᑦ  

ᓇᓃᓐᓂᖏᓐᓄᓪᓗ  ᕿᓚᓗᒐᑦ.      

ᓄᓇᕐᔪᐊᕐᒥ  ᓂᕐᔪᑎᓄᑦ  ᑮᓇᐅᔭᖏᑦ  ᑲᓇᑕᒥ  ᐃᓱᒫᓘᑎᖃᖅᐳᖅ  ᖃᔅᓯᓄᑦ  “ᓇᓗᓇᐃᒃᑯᑕᓄᑦ”  ᐸᕙᓐᓚᓐᑯᓐᓂᑦ  

ᓂᕈᐊᖅᑕᐅᔪᓄᑦ  ᕿᓚᓗᒐᓄᑦ – ᑭᓱᑦ  ᓇᐃᓴᓲᖏᓐᓂᒃ  ᓇᒧᙵᐅᓂᖏᓪᓗ  ᖃᐅᔨᓴᖅᖢᓂᖏᑦ  ᖃᓄᖅᑑᕈᑎᒋᓪᓗᒍ  

ᐊᓯᔾᔨᖅᑐᖃᕐᒪᖔᑦ  ᐱᓕᕆᓂᕐᒥᑦ.  ᓄᓇᕐᔪᐊᕐᒥ  ᓂᕐᔪᑎᓄᑦ  ᑮᓇᐅᔭᖏᑦ  ᑲᓇᑕᒥ ᐅᖃᖅᐳᑦ  ᐅᓄᕐᓂᕐᓄᑦ  ᓇᓃᓐᓂᖏᓐᓄᓪᓗ  

ᖃᐅᔨᓴᕐᓃᑦ  ᐃᓗᕕᓕᖕᓂᑦ  ᒥᑭᓗᐊᖅᐳᖅ  ᓇᓚᐅᑦᑖᕈᑕᐅᔭᕆᐊᒃᓴᖅ  ᐅᔭᕋᖕᓂᐊᕐᓂᖅᓴᐅᓂᖅ  ᐊᑯᓂᒧᑦ  ᐊᒃᑐᐃᓂᕐᓄᑦ  

ᕿᓚᓗᒐᓄᑦ.      
 

ᐊᕙᑎᓕᕆᔨᒃᑯᑦ  ᑎᓕᐅᕆᖅᑳᓚᐅᖅᓯᒪᕗᑦ  ᐅᔭᕋᖕᓂᐊᕐᓂᖅᓴᐅᓂᖅ  ᐊᖏᖅᑕᐅᖁᓇᒍ,  ᑭᓯᐊᓂ  ᒐᕙᒪᑐᖃᒃᑯᑦ  ᒥᓂᔅᑕᖓᑕ  

ᐊᖏᓚᐅᕐᒪᒍ,  ᑐᕌᕈᑎᖃᖅᑎᑦᑎᓪᓗᓂᓗ  ᐸᕙᓐᓚᓐᑯᓐᓂᒃ  ᖃᐅᔨᓴᖃᑦᑕᖁᔨᓪᓗᓂ  ᐃᓱᒫᓘᑕᐅᔪᓂᒡᓗ  ᓵᑦᑎᕙᒡᓗᑎᒃ  

ᖃᐅᔨᒪᔭᐅᖏᑦᑐᓂᒡᓗ  ᓴᖅᑭᑦᑎᕙᒡᓗᑎᒃ.  ᓄᓇᕐᔪᐊᕐᒥ  ᓂᕐᔪᑎᓄᑦ  ᑮᓇᐅᔭᖏᑦ  ᑲᓇᑕᒥ ᐅᖃᖅᐳᑦ  ᐊᕙᑎᓕᕆᔨᒃᑯᓐᓄᑦ  

ᑖᒃᑯᐊ  ᓈᒻᒪᒃᑐᒃᑯᑦ  ᓵᑕᐅᓯᒪᙱᓚᑦ.  ᐊᖏᖅᓯᓗᓂ  ᐅᔭᕋᖕᓂᐊᒃᑲᓐᓂᕈᒪᔪᒥᒃ  ᐸᕙᓐᓚᓐᑯᑦ  ᐅᔭᕋᖕᓂᐊᒃᑲᓐᓂᕈᒪᖕᒪᑕ  

ᐊᑯᓂᒧᑦ  ᓈᒻᒪᒃᑐᒃᑯᑦ  ᐊᕙᑎᒥᒃ  ᕿᒥᕐᕈᓂᐅᖏᒻᒪᑦ.      
 

ᓄᓇᕐᔪᐊᕐᒥ  ᓂᕐᔪᑎᓄᑦ  ᑮᓇᐅᔭᖏᑦ  ᑲᓇᑕᒥ ᑐᓂᓯᓚᐅᖅᓯᒪᖕᒪᑕ  ᐅᖃᐅᓯᒃᓴᓂᒃ  ᐊᕙᑎᓕᕆᔨᒃᑯᓐᓄᑦ  ᓯᕗᓪᓕᖅᐹᒥ  

ᐅᔭᕋᖕᓂᐊᒃᑲᓐᓂᕈᒪᓂᕐᒧᑦ  ᐱᔪᒪᓇᓲᑎ  ᓴᖅᑭᑕᐅᑎᓪᓗᒍ  2018ᒥ.  ᓄᓇᕐᔪᐊᕐᒥ  ᓂᕐᔪᑎᓄᑦ  ᑮᓇᐅᔭᖏᑦ  ᑲᓇᑕᒥᒃᑯᓐᓂᑦ  

ᑐᓂᔭᐅᒃᑲᓐᓂᕆᕗᑦ,  ᐊᑐᕐᒪᑕ  ᓱᓕ  ᒫᓐᓇᒧᑦ  ᐊᒋᒡᓕᒋᐊᕈᒪᓂᕐᒧᑦ  ᐱᔪᒪᓇᓲᑎᒧᑦ (ᐊᑕᔪᖅ A ᓄᓇᕐᔪᐊᕐᒥ  ᓂᕐᔪᑎᓄᑦ  

ᑮᓇᐅᔭᖏᑦ  ᑲᓇᑕᒥ ᐅᖃᐅᓯᖏᓐᓂ).       

 


